
				এই পাতাটির মুদ্রণ সংশোধন করা প্রয়োজন। 
ব্ৰাহ্মধৰ্ম্ম প্রচার । ' Rys
দল বিশেষভাবে পুষ্ট ছিল।. প্ৰসিদ্ধ সাধক ও বাউল সঙ্গীত রচয়িতা হরিনাথ মজুমদার সদলে, ঢাকা ব্ৰাহ্মসমাজের গায়ক বাবু চন্দ্রনাথ রায়, এবং নবকান্ত চট্টোপাধ্যায় এবং গোস্বামী মহাশয় সদলে আসিয়াছিলেন। ১ কয়েক দিন খুব ধুমধামে কাটিয়াছিল। ফিকিরর্চাদের গান, মন্মথ বাবুর উন্মাদিনী বক্তৃতা, গোস্বামী মহাশয়ের মহাভাব নগরবাসী দিগকে যেন উন্মত্ত করিয়া তুলিয়াছিল। যিনি ব্ৰাহ্মসমাজের প্রথম দিগ্বিজয়ী বক্তারূপে নবধৰ্ম্মের বিজয়-ভেরী বাজাইয়া পূর্ববঙ্গ কম্পিত ও সর্বত্র নবজীবনের সূত্রপাত কবিয়াছিলেন ; আর বর্ণিত সময়ে যাহার মুখে মা নাম শুনিয়া শুষ্ক বিষয়ী ও পাপ-মলিন পাষাণপ্ৰাণ মানবের চিত্ত বিগলিত হইতেছিল। এইবার আমরা তঁহার পবিত্র সংসৰ্গ শেষবার লাভ করিলাম। ময়মনসিংহে। আর তাহার আগমন হয় নাই। ব্ৰাহ্মসমাজের বেদী হইতে আর সেই অমৃতবাণী শ্রবণ করি নাই ।” *
গোস্বামী মহাশয় নানাস্থান ঘুরিয়া পরবৎসর ( ১২৯৪ ) আষাঢ় মাসে পুনরায় ঢাকা উপস্থিত হইলেন । এই সময় তাহার শরীর এরূপ ভগ্ন হইয়াছিল যে তঁাহাকে কিছুদিনের জন্য পদ্মাতে গিয়া বাস করিতে হয়। পদ্মার বিশুদ্ধ বায়ুতে শরীরের কিঞ্চিৎ উন্নতি হইলে পুনরায় ঢাকাতে কাৰ্য্য আরম্ভ করেন ; কিন্তু জননীর উৎকট পীড়ার সংবাদে পুনরায় ঢাকা পরিত্যাগ করিতে বাধ্য হন।
এ দিকে ব্ৰাহ্মসাধারণের সঙ্গে পূর্ব হইতে র্তাহার যে মতভেদ উপস্থিত হইয়াছিল উহা দূরীভূত হয় নাই। ঐ রূপ মতভেদ হেতু ঢাকাতেও কোন কোন সত্যের মনে আন্দোলন উঠে। স্বৰ্গীয় নবকান্ত চট্টোপাধ্যায় প্রভৃতি পূর্ববঙ্গলা ব্ৰাহ্মসমাজের কতিপয় শ্রদ্ধেয়

	ময়মনসিংহের পণ্ডিত শ্ৰীযুক্ত শ্ৰীনাথ চন্দ মহাশয়ের লিখিত নূতন । &ces পাণ্ডুলিপি হইতে সংগৃহীত।

